
GOUVÈNÈ CUOMO ANONSE PWOJÈ POU INISYATIV “ROC THE RIVERWAY” 
TRANSFÒMATIF LAN NAN ANBA LAVIL ROCHESTER 

 
Nouvo Plan Vizyon an Gen Ladan 13 Pwojè pou Transfòme Rivaj Rivyè Genesee 

 
Panèl Konsiltatif lan Rekòmande Kreyasyon Antite Jesyon Rivaj Anba Lavil pou 

Dirije Efò a 
 

Envestisman an ap Konplemante Inisyativ “Finger Lakes Forward” lan – ki se 
Estrateji Global Rejyon an pou Revitalize Kominote yo ak Devlope Ekonomi an 

 
 

Gouvènè Andrew M. Cuomo te anonse jodi a 13 pwojè transfòmatif nan kad inisyativ 
ROC the Riverway lan pou revitalize zòn ki pa itilize anpil yo sou tout bò Rivyè Genesee 
a nan Anba Lavil Rochester. Pwojè yo te vini sou rekòmandasyon konsèy konsiltatif 
ROC the Riverway ke yo te nonmen an, ki te kreye yon nouvo Plan Vizyon (Vision Plan) 
pou priyorize transfòmasyon zòn nan atravè envestisman piblik ak prive ki sible yo. Yo 
te kreye panèl konsiltatif lan an Fevriye nan ane sa nan kad anons 50 milyon dola 
Gouvènè a nan sipò eta a pou inisyativ lan. 
 
“ROC the Riverway se yon inisyativ ki enpòtan anpil ki pare pou eksplwate potansyèl ki 
genyen nan rivaj Rivyè Genesee Rochester a”, Gouvènè Cuomo te deklare. “Plan sa 
pral non sèlman atire touris epi favorize envestisman ekonomik, men tou li pral 
ankouraje envestisman epi ede kenbe Finger Lakes ap pwogrese pou jenerasyon ki gen 
pou vini yo.” 
 
Panèl lan, ki dirije pa Ko-Prezidan Konsèy Devlopman Ekonomik Rejyonal (Regional 
Economic Development Council, REDC) Finger Lakes lan, Prezidant Monroe 
Community College lan Anne Kress ak Prezidan ak Direktè Egzekitif Jeneral nan 
Chanm Komès Rochester a (Rochester Chamber of Commerce) Bob Duffy, te lanse 
yon efò sou divès fasèt pou kreye yon plan global pou revitalize rivaj la. Efò sa yo te 
gen ladan solititasyon enfòmasyon nan kominote a ak nan pati ki konsène nan zòn nan 
yo, epi yo te konsantre sou pwojè ki pral pwomouvwa sante ak vitalite rivyè a, konsantre 
sou konektivite zòn nan, èv atistik piblik ak edikasyon, epi pwoteje resous 
anviwònmantal, kiltirèl, istorik ak natirèl yo ki nan zòn nan. Konsèy konsiltatif lan ap 
apre sa itilize enfòmasyon yo jwenn yo pou fè rekòmandasyon pou apwobasyon 
Gouvènè a. 
 

https://www.governor.ny.gov/sites/governor.ny.gov/files/atoms/files/ROC_the_Riverway_ES.pdf


 

 

Inisyativ ROC the Riverway lan pral sipòte tou plan Pwogram Revitalizasyon Rivaj Lokal 
(Local Waterfront Revitalization Program) ki fèk fin modènize nan vil lan ki vize atire 
milenè yo, ranfòse opòtinite rekreyatif yo, epi atire kwasans sou tout rivaj lan. 
 
“Envestisman konsiderab yo nan Rochester ap ede konstwi vil lan, epi pwojè yo nan 
kad 'ROC the Riverway' lan pral pwopilse transfòmasyon sa nan nouvo nivo yo”, 
Gouvènè Adjwen an Kathy Hochul te deklare. “New York fyè pou li fè patenarya ak 
kominote yo tankou Rochester epi reyalize plan pou revitalizasyon yo pou benefisye a 
abitan yo epi devlope ekonomi a. Ranfòsman zòn nan sou tout bò rivyè a nan anba lavil 
lan pral kreye nouvèl opòtinite epi fè vanse pi plis estrateji Finger Lakes Forward pou fè 
reviv zòn nan.” 
 
Plan Vizyon ROC the Riverway lan ap òganize zòn ke yo vize a an twa seksyon rivaj yo 
ak objektif espesifik ki gen ladan yo: 
 
Anba Lavil: 

• Konektivite santye nan elevasyon ki konsistan atravè anba lavil lan, 
konekte ansyen tèras Aqueduct lan ak Blue Cross Arena; ak renovasyon 
Charles Carroll Plaza 

The South River: 

• Ogmante aktivite nan bato 
• Re-natiralizasyon bò rivyè a 
• Devlopman ki oryante nan rivyè 

Zòn High Falls: 

• Divètisman, avanti, enèji ekolojik 
• Re-estabilizasyon Pont de Rennes 

Pwojè ke yo rekòmande pou Angajman 50 Milyon Dola Eta a: 
 
Aqueduct ki Re-Elabore (4.5 milyon dola) - Pwojè sa pral kreye yon angajman pou 
retire tèt pon Broad Street lan, ak finansman ki dedike pou konplete konsepsyon final, ki 
gen ladan nouvo segman rivyè yo sou toulède bò Aqueduct yo soti depi Court Street 
pou rive Main Street. 
 
Tèras Nò Bibliyotèk Rundel (1.5 milyon dola) - Tèras Nò a te fèmen akoz pwoblèm 
estriktirèl yo epi li te kreye yon pwoblèm sekirite piblik. Finansman an pral fè reparasyon 
ki nesesè pou retounen ouvri Tèras Nò a pou sal bibliyotèk ekstèn yo, espas kafe yo, ak 
opòtinite pwogramasyon yo. 
 
Blue Cross Arena (6 milyon dola) - Finansman sa pral kreye yon tèras rivyè ekstèn, ki 
ap ouvri vizyèl pou rviyè a soti depi nan arèn nan, ansanm ak lòt renovasyon majè yo 
nan enfrastrikti aje arèn nan yo. Jodi a make premye jou ke arèn nan anba jesyon 
Pegula Sports and Entertainment, ki resamman te antre nan yon akò tanporè ak Vil 
Rochester pou opere espas lan. 

http://www.cityofrochester.gov/roctheriverway/


 

 

 
Sant Konvansyon (5 milyon dola) - Finansman an pral kontinye ak renovasyon ki 
nesesè yo pou atire plis konvansyon ki konpetitif ak lòt biznis yo, nan konstwi sou 
renovasyon pase yo pou sistèm eskalatè ak tèras rivyè a ak yon fokis ki renouvle sou 
konekte etablisman an ak rivaj lan. 
 
Riverway Main to Andrews (20 milyon dola) - Finanman an pral renove Charles 
Carroll Park, Crossroads Garage, Crossroads Park ak Sister Cities Pedestrian Bridge, 
ranfòse yon fason konsiderab konektivite pou mòd transpò ki pa motorize yo sou 
toulède bò rivyè a soti nan Main Street pou rive nan Andrews Street. 
 
Pwomnad Front Street (1.25 milyon dola) - Yo pral itilize finansman an pou konstwi 
yon pwomnad sou tout bò rivyè a soti nan Andrews Street pou rive nan Bouk enteryè 
(Inner Loop). Finansman sa, konbine ak yon devlopman itilizasyon miltifonksyon ke yo 
pwopoze nan Front Street, pral konstwi sou envestisman aktyèl ak fiti yo nan zòn nan. 
 
Pak Eta ROC City (1 milyon dola) - Yo pral konstwi yon nouvo pak skate piblik anba 
Pon I-490 Douglass-Anthony an ak aksè dirèk nan Santye Riverway lan epi rejwenn 
Anba Lavil lan ak katye South Wedge yo. Vil Rochester te resevwa tou nouvèl ki di ke 
yo te bay li yon Sibvansyon “Built to Play” (Konstwi pou Jwe) pou 250,000 dola pou 
pwojè a ki soti nan Tony Hawk Foundation. 
 
Pak Genesee Gateway (2 milyon dola) - Finansman an pral amelyore Santye Genesee 
Riverway aktyèl lan apati elajisman aksè rivyè pak nan katyè South Wedge, ki ap 
konstwi sou pwojè devlopman aktyèl yo sou tout Mt. Hope Avenue ak South Wedge. 
 
Corn Hill Navigation (250,000 dola) - Corn Hill Navigation ap opere bato vizit yo nan 
seksyon Kanal Erie yo. Finansman yo pral bay resous adisyonèl pou yon nouvo bato 
pou jenere aktivite nan zòn South River. 
 
Pak High Falls Terrace / Brewery Line Trail (1 milyon dola) - Youn nan pi ansyen pak 
Vil lan yo, yo pa’t itilize Pak High Falls Terrace nan kapasite maksimòm li. Finansman 
yo pral kreye yon nouvo santye, Brewery Trail Line, ki pral sitiye sou pak lan epi tou pre 
Genesee Brewery (Brasri Genesee), ki ap konekte epi sèvi zòn nan pi plis. Yo pral itilize 
finansman yo pou modènize pak ak santye aktyèl yo, kreye aksè ak vizyèl sou High 
Falls. 
 
Pon Pont de Rennes (4 milyon dola) - Finansman yo pral fè reparasyon estriktirèl ki 
nesesè nan pon aktyèl lan, finanse amelyorasyon nan konsepsyon ak konstwiksyon yo 
nan pon an. 
 
Pon Running Track (500,000 dola) - Pon Running Track lan se yon ansyen pon santye 
ki aktyèlman abandone. Finansman an pral modènize pon an pou faz fiti yo pou relye 
aksè pyetonal ant katye yo ki gen ladan yo El Camino, Edgerton ak High Falls. 
 
Antite Jesyon Anba Lavil/Rivaj (3 milyon dola) - Panèl lan ap rekòmande tou 
kreyasyon yon antite jesyon, ki enpòtan anpil pou reyisit, dirabilite ak pwogramasyon 
alontèm. Yo pral itilize finansman an pou etidye ki modèl antite jesyon ki pral travay pi 
byen pou Rochester, ke responsabilite prensipal yo pral enkli: 



 

 

 
• Pwogramasyon 
• Antretyen 
• Komèsyalizasyon 
• Èv atistik piblik, ekipman yo 
• Enfrastrikti 
• Devlopman pou inisyativ lan 

Yo te chwazi chak pwojè selon yon seri reyinyon ki piblik epi li konsistan ak plan 
estratejik ke Vil Rochester te prezante a. Tout kontra pou travay ki ap sipòte pwojè sa 
yo pral sijè a anchè piblik atravè yon pwosesis ki piblik, ekitab, epi konpetitif. 
 
Prezidan, Direktè Egzekitif Jeneral ak Komisè Empire State Development lan, 
Howard Zemsky te di,“Aksè ki renouvle nan Rivyè Genesee fè pati estrateji ROC the 
Riverway lan pou yon anba lavil Rochester ki revitalize, ak atou natirèl vil lan yo ki ap 
kreye yon efè domino ki pral atire vizitè ak biznis epi bay ekonomi lokal lan bourad”. 
 
KoPrezidan REDC Finger Lakes yo, Anne Kress, ki se Prezidant Inivèsite 
Kominotè Monroe a ak Bob Duffy, ki se Prezidan ak Direktè Egzekitif Jeneral 
Chanm Komès Rejyon Metwopolitèn Rochester a, te di, “Nou ta renmen remèsye 
chak moun ki te patisipe nan pwosesis etonan sa. Sa te reyèlman yon efò kolaboratif 
pandan ke panèl konsiltatif lan te travay ansanm ak kominote a ak pati ki konsène sou 
plan rejyonal yo pou mete sou pye yon plan ke nou kwè se yon fason solid pou fè vanse 
plan ‘ROC the Riverway’ transfòmatif lan. Inisyativ lan pral kontinye ajoute sou 
transfòmasyon mayifik ki deja ap fèt nan nouvèl Zòn Inovasyon Anba Lavil Rochester a, 
ki ap ede kreye yon anviwònman ki enteresan kote moun, jèn moun ak granmoun yo 
pral vle viv, travay epi jwe”. 
 
Majistra Rochester a Lovely A. Warren te deklare,“Gras a vizyon Gouvènè Andrew 
Cuomo, ke envestisman inisyal 50 milyon dola li te fè atravè inisyativ Finger Lakes 
Forward Empire State Development lan te mete pwojè Roc the Riverway la an 
mouvman, vil nou an pral finalman reyalize tout potansyèl kreyasyon travay, 
konstwiksyon kominotè ki genyen nan Rivyè Genesee a. Mwen vle remèsye Komite 
Konsiltatif Roc the Riverway lan ak plizyè santèn sitwayen ki angaje yo ki te patisipe 
nan pwosesis enfòmasyon kominotè nou an poutèt tout gwo travay yo te fè pou pwodwi 
Plan Vizyon sa. Sa se yon moman eksitan pou Rochester, pliske nou pral temwen yon 
nivo envestisman ak aktivite san presedan sou tout zòn rivaj lan, ki pral ede nou 
transfòme vil nou an epi kreye plis travay, katye ki pi sekirize epi pi dinamik ak pi bon 
opòtinite edikatif pou sitwayen nou yo”. 
 
Lidè Majorite Asanble a, Joseph D. Morelle te di, “Istwa kominote nou an 
pwofondeman konekte ak rivyè a epi tou ak avni nou. Nan reyamenaje epi redevlope 
rivaj Rochester a nou pral reyalize tout potansyèl ekonomik ke Rivyè Genesee genyen, 
ranfòse kalite lavi ak opòtinite rekreyatif pou abitan yo ak vizitè yo tout sa pandan ke 
n’ap kontinye pwoteje epi selebre yon atou anviwònmantal vital”. 
 
Senatè Joe Robach te deklare, “Envestisman 50 milyon dola sa ki te fèt pa Eta New 
York, nan douz pwojè ke panèl konsiltatif lan te chwazi yo, pral ale lwen nan revitalize 
koridò Anba Lavil-Rivyè Genesee, epi li pral pote amelyorasyon nan enfrastrikti ak kalite 



 

 

lavi ki ekstrèmman enpòtan pou popilasyon kominote nou an. Mwen kontan sipòte efò 
Majistra Warren ak Konsèy Vil la ap fè yo pou yo mete aksan sou bote Rivyè Genesee 
a epi ogmante aksesibilite atravè inisyativ ‘ROC The Riverway’ la”. 
 
Senatè Rich Funke te deklare, “Potansyèl rejyon Rochester a kòmanse briye pandan 
ke n’ap fè pwogrè nan ‘Roc the Riverway’. Antan ke prezidan Komite Sena Eta New 
York sou Afè Kiltirèl, Touris, Pak ak Divètisman (Committee on Cultural Affairs, 
Tourism, Parks and Recreation), mwen pral kontinye sipòte inisyativ yo ki konsantre sou 
ogmantasyon kantite vizitè ki nan rejyon nou an. Mwen kontan pou mwen wè inisyativ 
sa pran an kont souwè kominote lokal la”. 
 
Harry Bronson, ki se Manm Asanble, te deklare,“Rivyè Genesee a gen yon enpòtans 
istorik ak ekonomik epi envestisman nan pwojè revitalizasyon sa a pral ranfòse ekonomi 
lokal nou an. Anba direksyon Bob Duffy, Anne Kress ak angajman Komite Konsèy ‘ROC 
The Riverway’ pral etabli rivyè Genesee kòm pwen santral nan kominote sant vil nou an 
epi sipòte plan aktyalize vil la yo rele Pwogram Revitalizasyon Rivaj Lokal (Local 
Waterfront Revitalization Program). Ekip sa a ki eksitan ak divès pral pèmèt gouvènman 
ak antrepriz lokal pou yo travay ansanm pou atire vizitè nan sant vil la pandan tout ane 
a epi ofri sa ki pi bon nan domèn aktivite divètisman, edikasyon ak antrepriz nan kè 
kominote nou an”. 
 
Akselerasyon pwogram “Finger Lakes Forward” 
Anons jodi a vin konplete pwogram “Finger Lakes Forward”, ki se plan konplè rejyon an 
pou jenere kwasans ekonomik djanm ak devlòpman kominotè. Eta a te envesti deja plis 
pase 5.2 milya dola nan rejyon an depi ane 2012 la pou reyalize travay preparatwa pou 
plan – lè li envesti nan endistri kle yo ki gen ladan yo fotonik, agrikilti ak pwodiksyon 
pwodwi alimantè, ansanm ak manifakti avanse Jounen jodi a, chomaj la desann nan pi 
ba nivo li depi anvan Gwo Resesyon an; taks revni pèsonèl ak antrepriz yo bese; epi 
biznis yo ap chwazi zòn tankou Rochester, Batavia ak Canandaigua kòm destinasyon 
pou devlope epi envesti. 
 
Kounye a, rejyon an ap akselere ak pwogram “Finger Lakes Forward” la ak yon 
envestisman 500 milyon dola Eta a te fè atravè Inisyativ Revitalizasyon Rejyon Nò Eta 
a, ke Gouvènè Cuomo te anonse an Desanm 2015 lan. Envestisman 500 milyon dola 
eta a ap ensite biznis prive yo envesti plis pase 2.5 milya dola – e plan rejyon an, jan li 
soumèt la gen pwojè pou plis pase 8,200 nouvo djòb. Gen plis enfòmasyon ki 
disponib isit la. 

